
МІНІСТЭРСТВА АДУКАЦЫІ РЭСПУБЛІКІ БЕЛАРУСЬ

Накіроўваецца па электроннай пошце

29.01.2021 № 02-01-4453-Кол-(0)-0,
                   № 02-01-147-Кол-(0)-0
(для інфармавання зацікаўленых)
У Міністэрстве адукацыі Рэспублікі Беларусь сумесна з галоўным упраўленнем па адукацыі Брэсцкага аблвыканкама разгледжаны калектыўныя звароты, накіраваныя заяўнікамі ў Міністэрства адукацыі (увах. ад 29.12.2020 № 4453-Кол-(0)-0) і ў Адміністрацыю Прэзідэнта Республікі Беларусь (увах. ад 19.01.2021 № 147-Кол-(0)-0). Паведамляем наступнае.

У адпаведнасці з пунктам 8 артыкула 21 Кодэкса Рэспублікі Беларусь аб адукацыі рашэнне аб ліквідацыі дзяржаўнай установы агульнай сярэдняй адукацыі прымаецца заснавальнікам на падставе ацэнкі наступстваў такой ліквідацыі з улікам колькасці асоб, якія падлягаюць навучанню на ўзроўні агульнай сярэдняй адукацыі на тэрыторыі адпаведнай адміністрацыйна-тэрытарыяльнай адзінкі, і колькасці дзяржаўных устаноў, якія рэалізуюць адукацыйныя праграмы агульнай сярэдняй адукацыі на гэтай тэрыторыі. Заснавальнікам дзяржаўнай установы адукацыі “Амелянецкая сярэдняя школа” Камянецкага раёна (далей – Амелянецкая сярэдняя школа) з’яўляецца Камянецкі райвыканкамам.
Па інфармацыі галоўнага упраўлення па адукацыі Брэсцкага аблвыканкама рашэнне аб ліквідацыі Амелянецкай сярэдняй школы Камянецкім райвыканкамам у сапраўдны момант не прынята. З мэтай вызначэння магчымасці функцыянавання Амелянецкай сярэдняй школы праводзіцца аналіз выканання патрабаванняў да забеспячэння бяспекі, адпаведнасці ўмоў арганізацыі адукацыйнага працэса сучасным патрабаванням санітарных норм і правіл, эканамічнай мэтазгоднасці, у тым ліку аналізуюцца затраты бюджэтных сродкаў на навучанне аднаго вучня ў год і іншыя паказчыкі. Пры прыняцці рашэння будуць улічаны таксама меркаванні ўдзельнікаў адукацыйнага працэса (педагагічных работнікаў, вучняў, законных прадстаўнікоў непаўнагадовых вучняў). 
Пытанне аб плануемай ліквідацыі Амелянецкай сярэдняй школы неаднаразова разглядалася з педагагічнымі работнікамі на нарадах пры дырэктары (21 кастрычніка 2019 г. і 4 снежня 2019 г.); з законнымі прадстаўнікамі непаўнагадовых вучняў на бацькоўскіх сходах 26 кастрычніка 2019 г. і 14 студзеня 2020 г., якія адбыліся з удзелам прадстаўнікоў меснай улады; з жыхарамі вёскі Амелянец і найбліжэйшых да яе вёсак на сходзе 9 снежня 2019 г., на якім таксама прысутнічалі прадстаўнікі месных органаў кіравання.
Звяртаем увагу, што зваротаў ад законных прадстаўнікоў вучняў Амелянецкай сярэдняй школы аб нязгодзе з яе ліквідацыяй у Міністэства адукацыі не паступала. Аналіз складу заяўнікоў сапраўднага звароту паказаў, што з агульнай колькасці заяўнікоў (551 чалавек) толькі адзін – ____________, настаўнік геаграфіі Амелянецкай сярэдняй школы, з’яўляецца ўдзельнікам адукацыйнага працэсу ў ёй. Астатнія грамадзяне непасрэднага дачынення да адукацыйнага працэсу ў Амелянецкай сярэдняй школе не маюць, дакументы, якія ўпаўнаважылі заяўнікоў прадстаўляць інтарэсы педагагічных работнікаў і законных прадстаўнікоў непаўнагадовых вучняў Амелянецкай сярэдняй школы, не прадстаўлены.
У адпаведнасці з артыкулам 20 Закона Рэспублікі Беларусь ад 18 лiпеня 2011 г. “Об обращениях граждан и юридических лиц” адказ Міністэрства адукацыі можа быць абскарджаны ў суд у парадку, устаноўленым заканадаўствам.
Намеснік Міністра                                                          А.У.Кадлубай

